
 

 

ᑐᓴᕋᔅᓴᐅᑦᑕᐅᑎᒋᔪᖅ 

ᑐᓴᕋᔅᓴᖅ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᔅᓯᕋᕐᕕᔅᓴᐅᓕᕆᕗᑦ ᓯᕗᓪᓕᕐᐹᒥ ᐃᓚᒌᒃᑐᓄᑦ ᑮᓇᐅᔭᓂᑦ, ᐅᐱᕐᖔᖅ 2016-17ᒥ 

(ᐄᐳᓗ 22, 2016, ᐃᖃᓗᐃᑦ, ᓄᓇᕗᑦ) - ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) ᒫᓐᓇ 

ᑐᔅᓯᕋᐅᓯᐅᕐᕕᔅᓴᐅᓕᕐᒥᔪᑦ ᓯᕗᓪᓕᕐᐹᒥ ᑐᔅᓯᕋᐅᓯᐅᖁᔨᓂᖏᓐᓂ ᐃᓚᒌᒃᑐᓄᑦ ᐃᓚᒋᔭᐅᓪᓗᓂ ᑮᓇᐅᔭᓕᕆᓂᕐᒧᑦ 

ᐊᐅᓚᓂᕆᓂᐊᖅᑕᖓᓐᓂ 2016-17.  

ᐃᓚᒌᒃᑐᓄᑦ ᑮᓇᐅᔭᑦ ᐃᓚᒋᔭᐅᒻᒪᑕ ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 

ᐊᖏᕈᑎᓂᑦ (ᐊᖏᕈᑏᑦ) ᐊᒻᒪᓗ ᐊᐅᓚᑕᐅᕙᑦᑐᑎᒃ ᑲᑐᔾᔨᖃᑎᒌᒃᑯᓐᓂ. ᐋᖅᑭᑦᑕᐅᓯᒪᒻᒪᑕ ᑲᑐᔾᔨᖃᑎᒌᑦᑐᑎᒃ 

ᐃᑲᔫᑎᒋᓪᓗᒋᑦ ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ.  

ᑮᓇᐅᔭᑦ ᐋᖅᑭᑦᑕᐅᓯᒪᔪᑦ ᐱᔾᔪᑎᒋᓪᓗᒍ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐃᓄᐃᑦ ᐃᓕᓴᕐᓯᓯᒪᒻᒪᑕ ᐱᒻᒪᕆᐅᔪᓂᑦ 

ᐋᖅᑭᒋᐊᕆᐊᖃᕐᓂᖏᓐᓂᒃ ᓄᓇᓕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ, ᐱᓗᐊᖅᑐᒥᑦ ᓄᓇᓖᑦ 

ᐃᓄᒋᐊᔅᓯᑲᓐᓂᕐᓯᒪᑎᓪᓗᒋᑦ ᐊᒻᒪᓗ ᐊᓯᔾᔨᐸᓪᓕᐊᓂᒃᑰᕐᓯᒪᑎᓪᓗᒋᑦ ᓄᓇᒥᐅᑕᕐᓂᑦ ᐱᕙᓪᓕᐊᑎᑦᑎᒍᑎᖃᖅᑎᓪᓗᒋᑦ 

ᕿᑭᖅᑕᓂ ᓄᓇᓕᓐᓂᑦ ᓄᓇᕗᒥ.    

ᐃᓚᒌᒃᑐᓄᑦ ᑮᓇᐅᔭᑦ ᐃᓚᒋᔭᐅᒻᒪᑕ ᐱᓕᕆᔾᔪᑎᑦᑎᓐᓄᑦ ᐊᑐᕐᐸᑕᑦᑎᓐᓄᑦ ᓯᕗᒧᐊᑦᑎᑦᑎᕙᓪᓕᐊᓂᕐᒥᒃ ᓄᓇᓕᓐᓂᑦ 

ᐊᑦᑐᖅᑕᐅᓯᒪᔪᓂᑦ ᓄᓘᔮᓕᕆᓂᕐᒧᑦ.  

ᖃᓄᖅ ᐱᓇᓱᐊᕐᕕᓴᐅᒻᒪᖔᖅ: 

ᐊᑏ ᐅᖃᓕᒫᕐᓂᐊᖅᑲᓯᐅᒃ ᐱᓇᓱᐊᕐᓂᕐᒧᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐊᑐᐊᒐᐃᑦ ᑲᑐᔾᔨᖃᑎᒌᒃᑯᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒻᒥ ᑐᑭᓯᒋᐊᕈᑎᖃᕐᕕᖓᓐᓂ ᐅᕙᓂ www.qia.ca ᑐᔅᓯᕋᐅᓯᐅᕆᐊᓚᐅᙱᓂᔅᓯᓐᓂ, ᐊᒻᒪᓗ 

ᖃᐅᔨᒪᒋᐊᑦᑎᐊᕐᓂᐊᕆᕗᓯ ᖃᕋᓴᐅᔭᕐᓅᖅᑲᑦᑎᐊᕋᓗᐊᕐᒪᖔᕐᐱᒋᑦ ᐃᓘᓐᓇᑎᒃ ᐃᓚᒌᒃᑐᓄᑦ ᑮᓇᐅᔭᓂᑦ 

ᑐᔅᓯᕋᐅᓯᐅᕈᑎᔅᓴᐃᑦ ᑲᑐᔾᔨᖃᑎᒌᒃᑯᑦ ᐃᑭᐊᖅᑭᕕᖓᓐᓂ ᐅᕝᕙᓘᓐᓃᑦ ᑐᔅᓯᕋᕈᓐᓇᕐᒥᔪᓯ ᑎᑎᕋᕐᓗᓯ ᐅᕝᕙᓘᓐᓃᑦ 

ᐅᖄᓚᓗᓯ ᑲᑐᔾᔨᖃᑎᒌᒃᑯᓐᓄᑦ ᐅᕝᕙᓘᓐᓃᑦ ᓄᓇᔅᓯᓐᓂ ᑐᓴᐅᒪᑎᑦᑎᔨᒧᑦ.   

 

ᐱᓇᓱᐊᕈᒪᒐᔭᖅᑐᑦ ᑎᓕᐅᖅᑕᐅᒋᕗᑦ ᐅᖄᓚᖃᑦᑕᖁᔭᐅᓪᓗᑎᒃ ᑲᑐᔾᔨᖃᑎᒌᒃᑯᑦ ᐃᓚᒌᒃᑐᓄᑦ ᑮᓇᐅᔭᓂᑦ 

ᐊᐅᓚᑦᑎᔨᖓᓐᓄᑦ, ᐋᑕᒥ ᑕᓄᔭᒃ−ᐋᓐᑕᓴᓐᒧᑦ, ᑐᔅᓯᕋᐅᓯᐅᓕᕋᐃᑉᐸᑕ ᖃᐅᔨᒪᒋᐊᖃᑦᑕᓂᐊᕐᖓᑕ 

ᐱᔭᕇᕐᓯᒪᑦᑎᐊᕋᓗᐊᕐᒪᖔᑕ, ᐱᑦᑎᐊᕐᓯᒪᒐᓗᐊᕐᒪᖔᑕᓗ ᐊᒻᒪᓗ ᑮᓇᐅᔭᓂᑦ ᐱᓇᓱᐊᖃᑕᐅᒍᓐᓇᕐᒪᖔᑕ. 

ᑐᔅᓯᕋᐅᑏᑦ ᑐᓂᔭᐅᖃᑦᑕᕈᓐᓇᖅᑐᑦ ᐊᑐᕐᓗᑎᒃ ᓇᓕᑐᐃᓐᓇᖏᓐᓂᒃ ᐅᑯᓂᖓ:  

 ᖃᕋᓴᐅᔭᒃᑯᑦ ᐃᕐᖐᓈᖅᑕᐅᑎᒃᑯᑦ ilagiiktunut@qia.ca;  

 ᓱᒃᑲᔪᒃᑯᑦ ᐅᕗᖓ (867) 979-3238;  

 ᓇᒻᒥᓂᖅ ᑲᑐᔾᔨᖃᑎᒌᒃᑯᓐᓅᕈᑎᓗᒋᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᒃᑯᑦ ᑐᓴᐅᒪᑎᑦᑎᔨᖓᓐᓄᑦ ᑐᓂᓗᒋᑦ, 

ᐅᕝᕙᓘᓐᓃᑦ  

 ᑎᑎᖅᑲᓂᐊᕐᕕᒃᑯᑦ ᐊᐅᓪᓚᑎᓪᓗᒋᑦ ᑐᕌᖅᑎᓪᓗᒋᑦ ᐅᕗᖓ:  

Ilagiiktunut Fund Administrator  

Qikiqtani Inuit Association  

Igluvut Building, 2nd floor P.O.  

Box 1340 Iqaluit, NU 

X0A 0H0  

mailto:ilagiiktunut@qia.ca


 

 

 

ᐱᔾᔪᑕᐅᓗᐊᕐᓂᐊᖅᑑᒃ ᐅᑭᐊᔅᓵᖑᓂᖓᓂ 2016-2017:  

ᒪᑭᑕᒋᐊᒃᑲᓐᓂᕈᓐᓇᖅᑐᑦ ᓄᓇᓖᑦ 

ᐃᓚᒌᑦᑎᐊᕐᓂᖅ  

 

 ᐃᖅᑲᓇᐃᔮᔅᓴᓄᑦ ᐅᐸᓗᖓᐃᕐᓯᒪᓂᕐᒧᑦ ᐱᖃᑕᐅᔪᓐᓇᖅᑐᑦ:  

 ᕿᑭᖅᑖᓘᑉ ᐅᐊᓐᓇᖓᓂ ᓄᓇᓖᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᑖᖃᑕᐅᓯᒪᔪᑦ;  

 ᕿᑭᖅᑖᓘᑉ ᐅᐊᓐᓇᖓᓂ ᓄᓇᓖᑦ ᑲᑎᒪᔨᕋᓛ; 

 ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ; ᐊᒻᒪᓗ  

 ᒐᕙᒪᒃᑯᓂᐅᙱᑦᑐᖅ ᑲᑐᔾᔨᖃᑎᒌᑦ.  

 

ᐱᓇᓱᐊᕐᕕᔅᓴᐅᓂᐊᖅᑐᖅ ᐄᐳᓗ 22, 2016ᒥ 12:00ᒥ ᖁᓛᓂ ᐱᒋᐊᕐᓗᒍ ᑲᓇᓐᓇᐅᑉ ᓯᕿᙳᔭᖓ ᒪᓕᓪᓗᒍ, 

ᐊᒻᒪᓗ ᒪᑐᕕᔅᓴᖃᖅᑐᓂ ᒪᐃ 20, 2016ᒥ 11:59ᒥ ᐅᓐᓄᐊᒃᑯᑦ ᑲᓇᓐᓇᐅᑉ ᓯᕿᙳᔭᖓ ᒪᓕᓪᓗᒍ.  

ᑲᑐᔾᔨᖃᑎᒌᒃᑯᑦ ᓂᕆᐅᑉᐳᑦ ᕿᒥᕐᕈᖃᑦᑕᕐᓂᐊᕆᐊᔅᓴᖅ ᐱᓇᓱᐊᕈᑎᔅᓯᓐᓂᒃ. ᑐᑭᓯᒋᐊᒃᑲᓐᓂᕈᒪᒍᔅᓯ, ᐊᑏ 

ᐃᓱᒪᕐᓱᑎᐊᕐᓗᓯ ᐅᖄᓚᖃᑦᑕᕆᔅᓯ ᑲᑐᔾᔨᑎᒌᒃᑯᓐᓄᑦ ᐅᕗᖓ 1.800.667.2742 ᑎᑎᕋᕐᓗᓯᓘᓐᓃᑦ 

info@qia.ca. 

### 

ᑐᓴᕋᔅᓴᐅᑉ ᒥᔅᓵᓄᑦ ᑐᑭᓯᒋᐊᕐᕕᔅᓴᖅ: 

ᒨᑦ ᕘᑐᕌᓐᑦ 

ᐊᖏᔪᖅᑳᖅ ᑐᓴᐅᒪᖃᑦᑕᐅᑎᓂᕐᒧᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ  

mbertrand@qia.ca 

1.800.667.2642 

1.867.975.8413 

